
Annotatsiya. Ushbu maqolada O‘zbekiston hududida yetishtrilayotgan olxo‘ri mevasini 

danagidan ajratishga mo‘ljallangan energiyatejamkor qurilmaning tadqiqot natijalari  

keltirilgan. 

Kalit so‘zlar. mashina, mexatronika, avtomatika, meva, o‘rik, shaftoli, olxo‘ri, olcha, 

gilos, ajratish, tadqiqot, danak, surgich-pichoq. 

Аннотация. В данной статье представлены результаты исследований 

энергосберегающего устройства для отделения плодов сливы от семян, выращенных 

на территории Узбекистана. 

Ключевые слова. машина, мехатроника, автоматика, фрукты, абрикос, 

персик, слива, вишня, вишня, сепарация, исследование, зерно, нож. 

Abstract. This article presents the results of research on an energy-saving device for 

separating plum fruits from seeds grown in Uzbekistan. 

Keywords. machine, mechatronics, automation, fruit, apricot, peach, plum, cherry, 

cherry, separation, research, grain, knife. 

 

Bugungi kunda Respublikamizda oziq-ovqat maxsulotlariga bo‘lgan talab yildan 

yilga ortib bormoqda, shu bilan birga oziq-ovqat mahsulotlarni yetishtirish ham jadal 

rivojlanmoqda. Aynan bog‘dorchilik  mahsulotlariga bo‘lgan talab ham ortmoqda.  

Respublikamizda yiliga 660 000 tonna o‘rik, 241 000 tonna olxo‘ri 226 000 to‘nna 

shaftoli yetishtirilmoqda. [15] Xususan Namangan viloyatining yangiqo‘rg‘on 

tumanining o‘zida 600 ga yaqin meva quritish sexlari mavjud har bir sexda o‘rtacha 6 ta 

quritish tizimi ishlaydi. Bitta quritish tizimi (kontenor) ichida 6 ta aravachada meva 

quritish uchun kiritiladi. Bitta aravacha 550 kg sig‘imga ega. Ushbu sexlar mavsumiy 

bo‘lib bir yilda o‘rtacha bir oy 24/7 shaklida ishlaydi. Bitta kiritilgan aravacha 3 soat 

mobaynida mevani quritib chiqaradi. Agar ushbu quritilayotgan mahsulotlarning 85-90 

% olxo‘ri mevasi tashkil qilishini hisobga olsak demak birgina shu tumanning o‘zida  bir 

yilda 100-120 ming tonnaga yaqin olxo‘ri yetishtiriladi.  Ushbu mahsulotga nafaqat 

ichki bozorda, balki xorijiy davlatlarda talab yuqoriligicha qolmoqda. Ayniqsa, 

quritilgan mevalarni eksport saloxiyati salmoqlidir. Chunki quritilgan mevalarni 

tashish, saqlash imkoniyatlari eksport qilishda burmuncha qulayliklar tug’diradi. Misol 

tariqasida aytadigan bo‘lsak birgina  2021-yilning o‘zida 23,4 ming tonna (yetishtirilgan 

maxsulotning 9% i)  olxo‘ri mevasi chetga  eksport qilingan. [15] Mevani saqlash va 

qayta ishlash uchun albatta quritish lozim. Quritishdan oldin ushbu mahsulotni 

danagidan ajratish lozim bo‘ladi, sababi agar danak mevasidan ajratilsa bitta ishlov 

berish jarayoni yakunlangan hisoblanadi. Quritishdagi murakkab jarayonlardan biri 

mevalarni danagidan ajratishdir. Yuqoridagilardan kelib chiqib, O‘zbekiston sharoitiga 

mos, mahalliy xom ashyolardan foydalanib, innovatsion texnologiya  asosida mevalarni 

danagidan ajratish texnologiyasi va konstruksiyasini ishlab chiqish dolzarb 

muammolardan biridir. 

Shu bois Namangan muhandislik qurilish instituti Texnologik mashinalar va 

jixozlar kafedrasida Respublikamizda yetishtirilayotgan olxo‘ri mevasini danagidan 

ajratishga mo‘ljallangan, energiyatejamkor, avtomatlashgan boshqaruv tizimiga ega 

bo‘lgan texnologiyani yaratish va mashina konstruksiyasini ishlab chiqish bo‘yicha 

ilmiy tadqiqot ishlari bajarilmoqda. Izlanishlar jarayonida ma’lum bo‘lishicha olxo‘ri, 

mevasini danagidan ajratishga mo‘ljallangan mavjud texnologiyalarda mevalar 

danagidan ajratish jarayonida zararlanishi natijasida quritishning keyingi bosqichida 

noqulayliklar sodir bo‘lishiga olib kelmoqda. 

Yuqoridagilarni inobatga olib, jamoamiz bilan olxo‘ri mevasini danagidan 

ajratishga mo‘ljallangan texnologiyaning texnologik sxemasini ishlab chiqish, 

parametrlarini asoslash, ish rejimlarini asoslash, uning texnik va energetik 

ko‘rsatkichlarini aniqlash bo‘yicha tadqiqot ishlari olib borilmoqda. Quyidagi rasmda 

olxo‘ri mevasini danagidan ajratishga mo‘ljallangan mashinaning texnologik sxemasi 

keltirilgan. 

 

 

 
Meva danagini ajratuvchi mashinaning texnologik sxemasi 

1-mevani uzatuvchi bunker, 2-ish bajaruvchi baraban, 3-jihoz ramasining yuqori 

qismi, 4-meva danagi tushuvchi qism, 5-barabanda ish bajaruvchi teshiklar, 

6-baraban mahkamlangan tayanch boltlari, 7-ish bajaruvchi pichoqlar, 8-pichoqlar 

mahkamlangan tayanch, 9-mahkamlovchi bo‘ltlar, 10-tushayotgan meva. 

Ushbu qurilma yirik o‘lchamli meva, ya’ni olxo‘ri mevasining danagini ajratishga 

mo‘ljallangan bo‘lib, uning ishlash jarayoni quyidagilarni tashkil etadi. Meva uchun 

bunkerdan mahsulot ma’lum yo‘nalishda ish bajaruvchi barabandagi uyachalarga 

joylashadi, bu jarayon biroz murakkab bo‘lib, mevadagi danak joylashuvini surgich-

pichoq bilan bir to‘g’ri chiziqda joylashuvini ta’minlashi kerak, uyachaga to‘g’ri 

joylashgan mevaning danagini surgich-pichoq tashqariga vertikal yo‘nalishda itarib 

chiqaradi bunda ham kesish ham surish ishi bajariladi. Mahsulot asosan pichoq va 

surish yordamida ajratib olinadi, Shundan so‘ng danak va meva aloxida yo‘nalishda 

keyingi bosqichga yuboriladi. Ushbu jarayonlarni bajarishda avtomatik boshqaruv 

tizimi va mexatronik qurilmalardan foydalaniladi. 

Ushbu mashinaning qismlari mahalliy xom ashyolardan respublikamizdagi qishloq 

xo‘jalik mashinasozligi korxonalarida tayyorlash imkoniyati mavjud. Shuningdek 

mashinani ishlab chiqarishga joriy qilish natijasida mevalardan danaklarni ajratish 

texnologiyasi asosida mashina yaratiladi. Taklif etilayotgan mashina avtomatlashgan 

boshqaruv tizimiga ega bo‘lgan, mexatronik tizimlardan tashkil topgan zamonaviy 

mashina bo‘lib, iqtisodiy samaradorligi yuqoriligi bilan birga meva danagini ajratishda 

inson qo‘l mehnati yordamida bajaradigan barcha ishlarni bartaraf etadi. 

